
  
   

  
 

НАЦИОНАЛНА КОНВЕНЦИЈА ЗА ЕВРОПСКАТА УНИЈА ВО РЕПУБЛИКА СЕВЕРНА 

МАКЕДОНИЈА (НКЕУ-МК) 

 

16та
 СЕСИЈА НА РАБОТНА ГРУПА 4 – ПРАВДА, СЛОБОДА И БЕЗБЕДНОСТ – ПОГЛАВЈЕ 24 

ТЕМА: „Предизвици и перспективи во националните политики за дроги и психоактивни супстанци: 

усогласување на македонското законодавство со европските стандарди“  

Датум и време на одржување: 11 јуни 2025 (Среда), 09:30 - 14:00 

 

 

ПРЕПОРАКИ  

 

Препорака 1:  Зајакнување на институционалната подготвеност и улогата на Националната 

комисија за дроги при промени во правниот статус на канабисот 

Со процесите на легализација и/или декриминализација на Cannabis Sativa, се очекува зголемување 

на социјалната толеранција кон неговата употреба. Оваа промена носи со себе значајни предизвици 

за институциите надлежни за спроведување на законот, кои мора да бидат навремено подготвени за 

имплементација на новите регулативи и политики. 

Се препорачува: 

1. Институциите за спроведување на законот (МВР, царина, обвинителство, судство) да развијат 

оперативни протоколи и капацитети што ќе овозможат соодветна примена на новиот правен 

режим поврзан со употребата и производството на канабис. 

2. Националната комисија за дроги да има централна и координативна улога во управувањето со 

реформите, следењето на имплементацијата и усогласувањето на институционалните 

одговорности во рамките на Националната стратегија за дроги 2021–2025. 

3. Редовно ажурирање на акционите планови и проценките на ризици во согласност со динамиката 

на промените во законодавството и општествениот контекст. 

4. Јавно информирање и едукација за разликување меѓу медицинска, индустриска и рекреативна 

употреба, како и за правата и обврските што произлегуваат од промените во регулативата. 

Препорака 2: Препорака за зајакнат надзор врз маркетингот и извозот на канабис произведен 

од лиценцирани компании 

 

Со оглед на растечкиот пазар на канабис од лиценцирани производители, постои реална веројатност 

дел од легално произведениот и поквалитетен канабис да заврши на нелегалниот нарко пазар. Таквата 

појава не само што го нарушува пазарниот интегритет, туку придонесува и кон зголемување на 

организираниот криминал и вештачко влијание врз цените на дрогата. Во таа насока, се препорачува 

надлежните институции, особено Министерството за внатрешни работи и регулаторните тела, да 

преземат следните мерки: 

1. Воспоставување на систем за следење на канабисот “од семе до продажба” (seed-to-sale 

tracking), со што секоја количина произведен канабис ќе биде регистрирана и следена низ 

целиот синџир – од производство, преработка, складирање, до извоз и крајна употреба. 

2. Задолжително пријавување на договорите за продажба и извоз кај надлежните институции, 

вклучително и детали за партнерите, количините, и намената (медицинска, индустриска и сл.). 
3. Редовни инспекции и вкрстени проверки на пријавени количини со физичка состојба на 

залихите, со учество на финансиска полиција и царинска управа. 
4. Интероперабилен систем за размена на податоци меѓу производителите, Министерството за 

здравство, Министерството за внатрешни работи и царината, како што е на пример во Чешка. 



  
   

  
 

 
 

Препорака 3: Подготовка на институциите за спроведување на законот за справување со 

организираниот криминал во контекст на зголемено производство на медицински канабис 
 

Со порастот на употребата на Cannabis Sativa за медицински цели, се очекува значителен раст на 

бројот на лаборатории за одгледување на канабис во контролирани (затворени) услови и нивна 

технолошка обработка во масло за медицинска употреба. Овој тренд носи и зголемен ризик од 

злоупотреба на легалните капацитети за илегални цели, вклучително и за активности поврзани со 

организиран криминал. 

Се препорачува: 

1. Службите за спроведување на законот (МВР, ОЈО, Финансиска полиција, Царина) да развијат 

специјализирани тимови за следење и гонење на организирани криминални групи кои би 

можеле да ја злоупотребат регулативата за медицински канабис. 
2. Обука и специјализација на инспекциски и истражни служби за идентификација на 

нерегистрирани објекти, неовластено производство и трговија, како и за проценка на ризици 

поврзани со маскирани криминални активности под форма на легален бизнис. 
3. Институционална координација меѓу регулаторните тела (Министерство за здравство, Агенција 

за лекови) и органите на прогонот, со цел навремен разменување на податоци и следење на 

траекторијата на секој производ (т.н. traceability). 
4. Засилена примена на финансиско-разузнавачки методи за следење на сомнителни инвестиции, 

перење пари и движење на финансиски средства поврзани со лиценцирани субјекти. 
 

Препорака 4: Развој на целна стратегија за спречување на трговија со хероин во замена за 

канабис 

 

Имајќи ги предвид актуелните трендови и сознанија, постои реална веројатност за пораст на 

транспортот и трговијата со хероин како резултат на обиди од страна на организирани криминални 

групи (ОКГ) од земјата и регионот да разменуваат канабис произведен на Балканот за хероин во 

Турција. Овој модел на „разменска шема“ носи зголемен ризик од ширење на мрежи за недозволена 

трговија со дрога, транснационални криминални поврзаности и ескалација на насилство меѓу 

криминални групи. 

Се препорачува: 

1. МВР да развие и имплементира целна и проактивна стратегија за спречување и гонење на 

трговија со хероин преку анализа на трговски рути, комуникациски шеми и финансиски текови 

поврзани со ОКГ. 
2. Формирање на специјализирани оперативни тимови за идентификација и дезинтеграција на 

мрежи кои функционираат на основа на размена на дроги. 
3. Засилување на регионалната и меѓународната соработка со Турција и другите земји од т.н. 

„Балканска рута“, преку размена на разузнавачки информации и заеднички истраги. 
4. Анализа на ризикот во рамките на царинскиот и транспортниот систем, особено во 

пограничните и транзитните подрачја, со употреба на напредни технолошки и профилирачки 

алатки. 
5. Воспоставување индикатори за рано предупредување за детектирање на потенцијални шеми на 

размена на канабис за хероин, со вклучување на финансиските институции и мобилните 

оператори како дел од поширокот оперативен надзор. 

 

Препорака 5: Зајакнување на институционалниот одговор на зголемената закана од 

недозволено производство и трговија со синтетички дроги 

 

Со развојот на технологијата и зголемената достапност на хемиски суровини, се очекува 

организираните криминални групи (ОКГ) сè повеќе да се преориентираат кон недозволена трговија со 



  
   

  
 

синтетички дроги од сопствено производство. Овие групи веќе располагаат со напредни стручни 

знаења и вештини, што им овозможува употреба на прекурсори кои не се меѓународно контролирани, 

а кои лесно можат да се набават преку онлајн платформи и дистрибутивни мрежи. 

 

Се препорачува: 

1. Формирање на центар за рано предупредување. Регистрирање на новите синтетски дроги и 

поставување на листа за контролирани супстанци  според генерика. 
2. Унапредување на капацитетите на криминалистичките и форензички служби за откривање и 

анализирање на лаборатории за производство на синтетички дроги, со фокус на употреба на 

неконтролирани прекурсори. 
3. Развивање на механизми за следење на онлајн и прекугранична трговија со хемиски супстанци 

што имаат потенцијална употреба во синтетичка наркопроизводство. 
4. Меѓу институционална соработка меѓу полицијата, царината, Агенцијата за лекови, 

Министерството за здравство и финансиските институции за следење на сомнителни набавки и 

движења на хемикалии и опрема. 
5. Проактивна разузнавачка работа и анализа на трендови со цел да се предвидат и спречат нови 

форми на нелегално производство и пласман на синтетички дроги на пазарот. 
6. Регионална и меѓународна размена на информации за нови супстанци и модели на 

организирано производство на синтетички дроги, како и учество во заеднички истраги и 

операции. 

Препорака 6: Зајакнување на регионалната и меѓународната соработка за справување со 

организираниот криминал поврзан со дрога – во согласност со ЕУ практики и безбедносни 

политики 

Во согласност со насоките на Европската комисија, Европол и EMPACT рамката на ЕУ (European 

Multidisciplinary Platform Against Criminal Threats), се препорачува на земјите од Западен Балкан – 

вклучително и Северна Македонија – да ја интензивираат меѓусебната соработка и да ја усогласат 

својата правна и оперативна рамка со европските безбедносни стандарди. Организираниот криминал 

со дрога е идентификуван како еден од клучните приоритети во Стратешкиот циклус на ЕУ за борба 

против тешки и организирани облици на криминал. 

Се препорачува: 

1. Усогласување на националното законодавство со ЕУ-директивите за борба против трговијата 

со дрога, перење пари и финансирање на тероризам, вклучително и усвојување на европски 

дефиниции за организирани криминални структури, членство и шеми на делување. 

2. Формирање и систематско користење на заеднички истражни тимови (Joint Investigation Teams 

– JITs), во партнерство со ЕВРОЈАСТ и ЕВРОПОЛ, за транснационални истраги поврзани со 

дрога, особено кога се користат мултимодални маршрути преку Западен Балкан. 
3. Интегрирање на националните полициски служби и разузнавачки агенции во EMPACT-

активностите преку работни групи за “трговија со дрога и организиран криминал” – со цел 

пристап до оперативни алатки, анализи, тренинзи и финансирање на акции од страна на 

Европската Унија. 

4. Зајакнување на разузнавачкиот капацитет и градење национални Focal Points Drugs во 

соработка со ЕВРОПОЛ, за проактивна размена на податоци за клучни криминални актери, 

рути, модели на шверц, финансиски текови и нови трендови (вклучувајќи „нарко-бартер“ 

размена, синтетички дроги, крипто-канали итн.). 
5. Операционализација на регионалната соработка преку: редовни заеднички обуки на полициски 

и разузнавачки кадар; организирање на тематски конференции за нови закани и методологии; 

стручни работни групи за хибридни предизвици (нарко-криминал, дигитални платформи, 

корупција); учество во ЕУ регионални мрежи, како што се SEESAC и IPA II & III инструменти 

за внатрешна безбедност. 



  
   

  
 

6. Охрабрување на земјите да формираат Национални EMPACT фокални точки, кои ќе 

обезбедуваат национална поддршка за европските приоритети во борбата против дрогата. 
 

Препорака 7: Воспоставување на систематски мониторинг и  евалуација како основа за 

ефективна политика за дроги 

 

Мониторингот и Евалуацијата се суштински алатки за креирање, прилагодување и унапредување на 

политиките за дроги. Без систематски мониторинг на состојбите не е возможно да се креираат добри 

стратегии, програми и планови кои ќе бидат во склад со контекстот, а без проценка на постојните 

стратегии и програми, не е возможно да се утврди што функционира, што не, и во кој правец треба да 

се движат реформите. 

Се препорачува: 

1. Обврска за редовно следење на состојбите поврзани со дрога преку различни индикатори 

стандардизирани од EUDA( смрт поврзана со дрога, барање на третман, заплени и др.). 

2. Обврска за редовна евалуација во сите национални стратегии и акциски планови за дроги, во 

согласност со стандардите на Европската комисија и Европската агенција за дрога (ЕУДА) 

3. Да се користат јасни индикатори и мерливи цели, уште при дизајнирање на политиките, со цел 

да може да бидат следени и да се даде објективна проценка на резултатите. 
4. Да се ангажираат независни експерти или институции за спроведување на надворешна 

евалуации. 
5. Наодите од евалуациите да се користат како основа за ревизија на постојните и креирање на 

нови политики.  

 

Препорака 8: Третирање на употребата на дрога и зависноста како здравствен проблем во 

рамките на политиката за дроги 

 

Третирањето на зависноста како болест, а не како криминал, овозможува ефикасен, одржлив и хуман 

пристап кој ги штити поединецот и заедницата. Европските искуства покажуваат дека државите кои ја 

поставуваат јавната здравствена компонента во сржта на својата политика за дроги постигнуваат 

подобри резултати во намалување на употребата на дрога, криминалот, морталитетот и морбидитетот 

поврзан со употреба на дрога, ги намалува трошоците за лекување на коморбидни состојби и во 

правосудниот систем. 

Се препорачува: 

1. Интегрирање на здравствениот пристап во националната стратегија за дроги, со акцент на 

превенција, рана детекција и  интервенција, лекување, рехабилитација и ресоцијализација на 

зависниците. 
2. Јакнење на улогата на здравствените институции, особено  центрите за лекување на болести на 

зависности, како клучни актери во справувањето со употребата на дроги. 
 

3. Достапност на лекови и услуги според медицина базирана на научни докази,  за третман на 

растројства предизвикани од употреба на опијати, психостимуланси, канабис, други 

психоактивни супстанции и  немедицинска примена на лекови кои се препишуваат на рецепта 

и зависничко однесување (онлајн и офлајн коцка и видеоигри и друга проблематична употреба 

на интернет), психосоцијална поддршка, мобилни тимови и програми за намалување на штети/ 

ризици (harm reduction), во согласност со препораките на EUDA и СЗО. 
4. Достапност на лекови за превенција на предозираност. 

5. Достапност на програми за деца кои користат дрога, програми за жени и бремени жени, 

мигранти, маргинализирани групи ( бездомници и др.) 

6. Достапност и пристапност до програмите за третман на растројства предизвикани од употреба 

на дрога во затворите, притворите и ВПД затоа што затворското здравје е јавно здравје. 



  
   

  
 

7. Едукација и континуирана едукација со внесување на темата за дроги во акредитираните 

програмите на факултетите за медицина, психологија, социологија, социјална работа, 

безбедност, право и др, според добрата пракса на универзитетите во Европа (пр. Чешка). 

8. Континуирана едукација на професионалци кои работат со лица кои користат дрога ( доктори, 

судии, обвинители, полиција, наставници, социјални работници,  и други како и на клучни 

одлучувачи ) 

9. Намалување на стигмата и дискриминацијата кон лицата што употребуваат дроги преку јавни 

кампањи и едукација, со цел пристапот кон здравствени услуги да биде слободен, инклузивен 

и достоинствен. 
10. Мултисекторска координација меѓу здравството, социјалната заштита, образованието и 

полицијата, правда и управа за извршување на санкции, пробациски канцеларии, со цел 

интегриран одговор заснован на принципот „третман наместо казна“- алтернативни мерки 

секогаш кога е применливо, особено за лица со проблематична употреба на дрога. 

11. Фокус на младите и ранливите категории, преку програми за превенција (универзална, 

селективна, идицирана, срединска и рана)  базирани на научни докази и според 

интернационалните стандарди прилагодени на наш контекст, психолошка поддршка и рано 

препознавање на ризици. 
 

 

 

 
 


